
S’pura kemuka bidaan jadi tuan rumah tribunal pelaburan antarabangsa

Singapura sedang mengemukakan bi-
daan untuk menjadi tuan rumah sebuah
tribunal antarabangsa yang dicadangkan
bagi menyelesaikan pertikaian antara pe-
labur asing dengan negara berdaulat, demi
memenuhi keperluan mendesak terhadap
sistem penyelesaian pertikaian pelaburan
yang dipercayai.

Pada 25 Ogos, Menteri Undang-Un-
dang, Encik Edwin Tong, mengumumkan
bidaan itu dan berkata aturan berasaskan
peraturan yang memacu pertumbuhan
perdagangan dan pelaburan dunia sejak
beberapa dekad lalu kini semakin terte-
kan.

Multilateralisme semakin dicabar, de-
ngan kegusaran terhadap kemungkinan
terhakisnya kedaulatan undang-undang
semakin meningkat.

Encik Tong berkata sebagai negara ke-
cil yang kemakmurannya bergantung pa-
da aturan antarabangsa yang mantap dan
berasaskan peraturan, Singapura perlu
memastikan sistem antarabangsa terus
mendapat keyakinan.

“Jika tidak, saiz dan kuasa akan me-
nentukan siapa yang benar, dan keadaan
itu sama sekali tidak dapat diterima bagi
negara seperti Singapura,” katanya.

Tribunal Pelaburan Pelbagai Hala
(MIT) sedang dirundingkan negara ang-
gota Suruhanjaya Undang-Undang Per-
dagangan Antarabangsa Pertubuhan

Bangsa-Bangsa Bersatu (Uncitral).

Encik Tong berkata keperluan terha-
dap sistem penyelesaian pertikaian pela-
buran yang dipercayai semakin mendesak.

Namun, rangka kerja itu kini tertekan
akibat keputusan yang berbeza-beza, ke-
bimbangan terhadap campur tangan dan
kekangan pengawalseliaan, serta persoal-
an mengenai kebebasan dan keadilan pe-
nimbang tara, yang menjejaskan keyakin-
an terhadap sistem itu ketika ia paling di-
perlukan, tambah Encik Tong.

Dalam ucapan kepada hampir 500 pe-
serta pada persidangan Akademi Uncitral
di Hotel Shangri-La, Encik Tong berkata
keadaan semakin mendesak apabila nega-
ra kini lebih giat mengawal selia bidang se-
perti kesihatan awam, keselamatan tena-
ga, perubahan iklim dan keselamatan ne-
gara.

“Apabila negara bertindak, pertikaian
akan menyusul. Persoalannya bukan sa-
ma ada pertikaian pelaburan akan timbul,
tetapl sama ada wujud institusi yang ber-
wibawa dan dipercayai untuk menyelesai-
kannya,” katanya.

Encik Tong berkata bidaan itu mencer-
minkan iltizam Singapura membantu
membina institusi yang berwibawa dan
boleh digunakan semua, serta memperku-
kuh aturan antarabangsa berasaskan per-
aturan yang menjadi sandaran dunia.

Beliau berkata Singapura menawarkan

bidang kuasa yang mantap dan tidak me-
mihak, berlandaskan kedaulatan undang-
undang.

Pemerintah akan menyediakan ba-
ngunan tribunal yang lengkap untuk per-
bicaraan serta menempatkan anggota dan
kakitangan sokongan, kata beliau.

Singapura juga bersedia menyumbang
kepada dana bagi memudahkan penyerta-
an negara membangun serta menanggung
kos terjemahan dan rekod perbicaraan.

Menurut Kementerian Undang-Un-
dang (MinLaw) dalam kenyataan bera-

singan, tribunal itu dirancang sebagai tri-
bunal tetap seperti Mahkamah Keadilan
Antarabangsa (ICJ), dengan anggota be-
bas yang dipilih untuk tempoh tertentu.

Encik Tong turut mengumumkan ran-
cangan besar MinLaw dan Universiti Na-
sional Singapura (NUS) untuk menubuh-
kan Pusat Timbang Tara dan Penyelesaian
Pertikaian Antarabangsa (CAIDR).

Pusat itu akan menumpukan perhatian
kepada penyelidikan berwawasan bagi
mengekalkan rangka kerja berasaskan
peraturan serta menawarkan pengajian
lanjutan dalam timbang tara antarabang-
sa untuk memperdalam kepakaran penga-
mal.

Encik Tong berkata penyelidikan itu
bertujuan menambah baik amalan dan
menyumbang kepada rangka kerja penye-
lesaian pertikaian antarabangsa yang le-
bih kukubh.

Beliau berkata sistem itu kini mengha-
dapt perubahan akibat ketegangan politik
sejagat, peralihan kuasa ekonomi, kema-
juan pesat kecerdasan buatan (Al) serta
bentuk perdagangan dan aset baharu
yang merentasi bidang kuasa, sistem per-
undangan dan bidang dasar awam.

Setelah meraih manfaat daripada sis-
tem antarabangsa berasaskan peraturan,
Singapura mahu membantu memastikan
sistem itu kekal kukuh, dipercayai dan te-
rus sesuai dengan perkembangan semasa.

